
Почина уметникот Златко Трајковски Хинки. Замина тивко и ненаметливо, а
остави многу нешта по кои на него ќе се сеќаваме...

Златко Трајковски Хинки (роден 1960, Скопје - 2017, Скопје), е уметник кој почнувајќи
со своето творештво во средината на 80те години од минатиот век, остави голема
трага во новите форми на уметнички праткити во Mакедонија, и е еден од членовите
на уметничката група ЗЕРО.

Во неговата биографија е запишано следното:

Роден во Скопје, во 1960 година. Студирал графика на Факултетот за ликовни
уметности во Скопје (во класата на професорите Димитар Малиданов и Димче
Николов).

Од 1986 година почнува да се занимава со колажи, со кои најпрво изведува
анимации во видеопроекти, а подоцна ја користи оваа техника самостојно, често
внесувајќи ги овие дела во своите инсталации. Од 1987 година се занимава со видео:
"Closeness", 1987 (со А .Станковски и Х. Попдучев); "The Song of Love" (со А.Станковски),
"Кокино" (со А.Станковски и Д.Абјанич), 1996, "Драма на Прогонот".

Во 1991 година во Скопје реализира шест перформанси: март, Центар за култура и
информации - "За пролетта што нема да дојде"; јуни, Дом на младите "25 мај"- "Во
земјата Мордор"; јули, Куршумли-ан - "Седиште на милосрдието"; октомври, Дом на
младите "25 Мај" - "Ехолалија"; декември, Даут-пашин амам.

Во февруари 1995 година, МКЦ - "Ouch Puch".

Позначајни самостојни изложби:

1988 - Дом на младите "25 Мај", Скопје 1989 - Дом на младите "25 Мај", Скопје,
"Closeness" 1990 - Дом на младите "25 Мај", Скопје (со И.Тошевски) 1993 - Галерија
"Мијачки зографи", Скопје, "Олтар" 1994 - Музеј на Град Скопје, Скопје 2003 - Мигдал
- музичко издание 2006 - Национална галерија на Македонија, Мултимедијален
центар Мала Станица, Скопје, Re4m, перформанс

Погребот ќе биде на 10.12.2017 година (недела).  Во капела од 12:30 часот, а
погребот од 13:30 часот на Градските гробишта – Бутел.

